
Sarhao  Ar  Johariń  Emaekana
President Mn.Draupadi Murmu
Bharot disom ge̠l mõṛẽić President hisạbte Draupadi Murmu bachao
ocoyena. President vot re ać so̠nmuk se ultạ teṅgolen Yashwant
Sinha  bhagao  kate  President  hudạre  duṛuṕena.  Nuiaḱ  jitkạrte
ạdibạsi santal ko, adibạsiko ar jo̠to̠ lekan neṅghao ocoḱkan
hoṛko bogeteko rạskạḱ kana. Baṅgladisomren santal ar ạdibạsi ko
22 July Dhaka reaḱ soṅsod samaṅre mit́ṭen rạskạ ataṅ daram
sabha ko hoe ocokeda. Noa rạska sabhare adibạsi santal akoaḱ lae-
lekcar,  metaḱme  tumdaḱ  ṭamak,  tirio  banam  ante  bogeteko  eneć
sereńkeda ar galmarao akhṛako hoe ocokeda.

Rạskạ ataṅ daram sabha re Maraṅ montri ṭhen nehõr ko dohokeda –

Maraṅ montri Sekh Hasina jemon noa disom hijuḱ lạgit́e nẽotaye. Ar
Baṅgladisome hijuk ́te abokoe hiri idibon.

Utạr nakha jilạ Gaibandha ren santalko hõ rạska ataṅ sabha ko hoe
ocokeda. Sạṅgiń disom Moyurbhoṅgo jilạ ren mit́ maejiu sanamko
udgạu  are  go̠ro̠bket́bona.  Okoeaḱ  bulạnite  hõ  baṅa  bickom
rạskạte Gaibandha ren santal ko oḍoṅ akana. Ho̠ṛ hoponaḱ horoḱ
bande, ãḱ ạpạ̃ṛi ante ona so̠ho̠rko ạcurakana. Ar Mn. Draupadi
Murmu rạskạ ataṅ daram ar joharko emawadea.  Santal maejiu Bharot
disomren maraṅ duṛuṕaḱre duṛuṕen do jãhãn kạṭić kạhniko
leka do baṅ kana.

Baṅgladisom,  Bharot,  Nepal,  Bhutan  re  santal  hoṛko  basoḱ
kana.Nokoge sedae ren jạti-gosthi do. Sạdhin se bahbạhiạ hoṛko
bar sae serma laha khonaḱ ko andolon ạguet́́ kana. Moṅgol Pandey 70
serma lahare 1784 semare apat Tilka Murmu (Majhi) pạhil santal hopon
okoe do jumidar mahajonko birudre teṅgolen.Briṭish sasoniạko bin
puchạute santakoaḱ bań ńeloḱkan duk kosṭo reaḱ kathako sodore
kurumuṭukeda.Onate  mucạtre  Baba  Tilka  Murmu  do  ạḍi  muskilre
paṛaolena.  Uni  do  Sadom  são  tol  jonoṛaokate  pherbaper  ko
ạcurledea. Ar mucạtre hoṛmore mãyãm ṭonṭaoente goćena. Noa do

nagamre santalkoaḱ ạidạri hameṭre mit́ṭen cinhạ.Baba Tilka Murmu
khon  ehoṕkate  Sidhu-Kạnhu,  Chand-Bhairo,  Fulojano  Murmu,  ar
President Draupati Murmu do nagamiạre mit́ṭen gahtni akan ghoṭna
kana.  25  July  ekraṛ  talate  Draupadi  Murmu  do  President  hudạre
duṛuṕena.

Pạhilte-Ạdibạsi  santalko  modre  nuige  pạhil  president  hisạbte
‘Raisina Hills’ bhobonte seṭer akana.

Dosaraḱ-Bharot phurgạl tayom janam akan unige pạhil president. 1958
serma reaḱ 20 June janam akana. 1947 serma reaḱ 15 August sạdhin se
phurgạk jạhil 11 serma tayome janam akana. Niạ lahare tinạḱ
President ko tahẽkan jo̠to̠ge 1947 serma lahareko janamlena.

Tesaraḱ-President hisạbte Draupadi Murmu ge jo̠to̠ kho̠n huḍiń
president hisạte lekhayena. 1947 sermare Nilam Sonjeev Reddy ńutuman
64 serma 2 cando 6 din umerre president hisạbte bachao ocolena.Ar
Draupadi Murmu do 64 serma 1 cando 8 din mathare president hisạbte
bachaoena.

Ponaḱ-Bharot reaḱ nagamre pạhil dhao mit́ṭen cunsilor president
hudạre duṛuṕena. Uni do 1997 sermare Rairangpur no̠go̠r ponchaet re
caunsilor kate rajniti jione ehoṕleda.Inạ pe cando mathare bidhayo-e
hoeyena ar Orissa reaḱ BJD-BJP bar dhapte sarkaraḱ dạyike manao
akada.

Mõṛẽaḱ-  Pạhil  dhao  Orissa  khon  President  hiạbte  bachaoena
nagamiạre o̠lena. Ente niạ laharen jo̠to̠ President ko modre 7
goṭen  ko  tahẽkana  dạkhin  bharot  ren,  ar  pạhil  President  Dr.
Rajendro Prasad doe tahẽkana bihar ren.

Turuiaḱ-2000 sermare Jharkhad rajjo hisạbte ghosona tayom Draupadi
pạhil rajjopal se president okoe aćaḱ hudạre bachao ocoakan niṭ
akan oktere.

Eyaeaḱ-  Draupadi  Murmu  do  Do̠l  ren  bidhayok  hoṛ  goṛo  ar
saṅgaṛhãte emadea. Enḍete  Yashwant Sinha aḱ são baḱḍaeaḱ
(bibek vote) jãhãn kạmire baṅ lagaolena.



1969  sermare  congress  candidate  Sonjeev  Reddy  haparao  V  V  Gerry
jitạue lạgit́ Indira Gandhi noa bibek vote reaḱ tolob leda.

Baṅgladisomren  santalko  sisirjạuić  ṭhen  ko  nehõrkeda  jemon
Draupadi Murmu bud ạkeltey perejete napaete disome ạyur. Onkate uni
hotete sanam santal koaḱ supuluk ar khojoḱako ńamte aloko neṅghao
ocoḱma.

Sunnasi  budroho  (1760-1800)  khonaḱ  (1946-47)  dhạbićte  amdaj  17
goṭen bidroho hoelena. Noako modre 1855 serma reaḱ santal bidroho
mit́ṭen. Disom dulạṛ reaḱ udahoron do noa kana Maraṅ lạṛhạire
28 march santal- urao, aḱ-ạpạ̃ṛi ( archer) tutuń kan bạhni,
Rangpur  cantonment  bạhni  koaḱ  ṭhikạna  nisṭạnate
beṛhae.Mucạt́re sisirjạuić ṭhen noań khojoḱ kana je, President
hisạbte Draupadi Murmu napaete aćaḱ dạyike manao idima.

Baṅgladisomren  Ạdibạsi
Hoṛkoaḱ  Soṅkha  Lekha
Lekate 16 Lakh 50 Hajar
Baḍaeabon je, calaoen June cando reaḱ 15 khon 28 tạrik hạbić
goṭa  Baṅgladisomren  hoṛ  lekha  ar  oṛaḱ  lekha  (jonosumari  ar
grihogonona)   ehoṕlena.  Ado̠  ona  lekha  lekate  Baṅgladisomren
hoṛkoaḱ soṅkha 16 karoṛ cetan sodorena. Metaḱme 16 karoṛ 51 lakh
58 hajar. Ar noa modre baba hoṛ se koṛakoaḱ soṅkha do 8 karoṛ 17
lakh 12 hajar 824 . Ar maejiu ar kuṛi ho̠po̠nkoaḱ soṅkha do 8
karoṛ 33 lakh 47 hajar 206.

Nonḍe  khon  ńelena  je,  Baṅgladisomre  he̠re̠l  hoponko  khonaḱ
maejiukoaḱ  soṅkha  do  ạḍitet́  ḍhergea.  Ente  lekhate  ńamena
disomren hoṛkoaḱ soṅkha 1.2% ḍherena. Cedaḱje 2011 serma reaḱ
lekha lekate tahẽlena 1.37%. Nebetar jugre oloḱ paṛhao hoṛkoaḱ

soṅkha 74.66%. Oka do lahate 51.77% tahẽkana. Enḍekhan bujhạuḱ
kana tinạḱgan hoṛko niạ disomrebon ḍherakana mente. Arhõ bon
taṅkhilekhan ńeloḱ kana 55,89% hoṛko mobile phone ko beoharet́
kana. Ar 30.68% hoṛko internet ko beoharet́ kana.

Goṭa disomre 4 karoṛ 10 lakh oṛaḱ menaḱa. Onka leka 10 serma khon
cetan umeren ko modre nitoṅ hõ 28% hoṛ ḍaṅguạ menaḱkoa ar 65%
ko bapla akana. Arhõ 20,009,72  hoṛko sohor bajarreko basoḱ kana ar
11,30,63,587 hoṛ do atoreko basoḱ kana. Dhorom sećte ńel lekhan
Cristian do̠ .30% menaḱkoa. muslạ do̠ 91% ar hindu do 7.95%. ar
buḍḍistko  do̠  0.61%.   Menkhan  Baṅgladisomre  eken  ạdibạsi
hoṛkoaḱ soṅkhage hoyoḱkana 16 lakh 50 hajar 159.  Noa hoṛ lekha
do  gel  serma  badre  hoe  baṛaḱa.  Enḍekhan  sanamko  bon  aṭkar
daṛeaḱkana cetleka disomre hoṛbon ḍheroḱ kana se bon ko̠mo̠ḱ
kana mente.


